
Hiavaka anio ny fampisehoana an-tsehatra Madajazzcar miaraka amin'i Sarah 
Morrow etsy amin'ny Gymnase Couvert Ankorondrano. Hampita hafatra amin'ny 

fiarovana ny tontolo iainana amin'ny alalan'ny mozika sy ireo tononkira hafa 
maneho izany ity mpanakanto Amerikana ity. "Voahary: loharanon'aina" io no 
lohahevitry entina hanamarihana izany.  Hisy ihany koa trano eva  hatokan'ny WWF 

hampahafantarana ny momba izany.  Araka ny fanazavan'i Sarah Morrow, ilay 
mpitsoka Trombone no sady mpamoronkira, dia ny mozika no fitaovana tsara 

indrindra ahafahana mifandray amin'ireo olona raha hiezaka ny hanentana azy ireo 
amin'ny fiarovana ny tontolo iainana. Tsiahivina fa sambany izao no nasiana 
lohahevitra ny fampisehoana Madajazzcar satria tsy vao izao akory no miara-miasa 

amin'ireo fikambanana mpiaro ny tontolo iainana I Sarah Morrow. 

Hianoka tanteraka ny mozika jazz izany ny mpankafy izany anio hariva manomboka 
amin'ny 7 ora hariva. Hiaraka amin' I Sarah Morrow sy ireo kalaza lahy avy eto an-

toerana toa an-dry Samy Andriamanoro (piano),Tity (sax), Rado Rakotoralahy 
(amponga maro anaka na drum)  Eric Rakotoary (bass) sns.. 

 


